
Músaem  
sa Bhaile
Stair an Dúlra

Gráinneog a bhfuil 
ceirtlín déanta aici di féin 
chun í féin a chosaint.

Fuist!
An geimhreadh atá ann agus is minic a bhíonn 
ainmhithe ina gcodladh nó ag geimhriú – is é 
seo an bealach is fearr chun an aimsir fhuar a 
sheachaint. Ag Ard-Mhúsaem na hÉireann – 
Stair an Dúlra tá cúpla ainmhí ar taispeáint nach  
maith leo a bheith dúisithe le linn an gheimhridh. 
Féach ar an íomhá seo de ghráinneog, a bhfuil 
ceirtlín déanta aici di féin, atá ar taispeáint ar an 
mbunurlár i Seomra na hÉireann..

Iontais an 
Gheimhridh
Codlatán gráinneoige!
Tosaíonn an ghráinneog ag geimhriú nuair  
a éiríonn sé fuar lasmuigh, idir mí na Samhna  
agus mí an Mhárta. Ní hé go mbíonn 
gráinneoga ina gcodladh, ach ina áit sin 
íslíonn siad teocht a gcoirp chun dul in oiriúint 
dá dtimpeallacht agus moillíonn siad a 
mbuille croí go 12 bhuille sa nóiméad. Ar an 
mbealach seo, sábhálann siad fuinneamh 
go dtí go mbíonn an geimhreadh thart agus 
gur féidir leo bia a lorg arís. An dóigh leat go 
mbuaileann do chroí níos lú nó níos mó ná 
croí gráinneoige atá ag geimhriú?

Tá suas le 
5,000 colg ar 

ghráinneog, agus 
iad déanta as 

ceiritin, an t-ábhar 
céanna as a bhfuil 

d’ingne déanta!

Cuardach Focal – Iontais an Gheimhridh
Seo í do dheis roinnt iontas a bhaineann leis 
an ngeimhreadh a aimsiú! Aimsigh na focail 
a bhaineann leis an dúlra sa gheimhreadh sa 
chuardach focal thíos. 

Nod Duit!
Cuardaigh an 12 fhocal go cothrománach, go 
hingearach, go trasnánach agus siar fiú, bain 
úsáid as do chuid scileanna agus féach cé mhéad 
focal atá tú in ann a aimsiú! Ná déan dearmad do 
fhreagraí a sheiceáil ar an gcéad leathanach eile.

Téigh ag 
cuardach!

Geimhreadh, Fionnadh, Fuar, Sneachta, 
Gráinneog, Colg, Broc, Seilide, 
Ceiritin, Fuinneamh, Nead, Drúchtín

Seo iad na freagraí!
Conas a d’éirigh leat? Ar éirigh leat 
gach ceann den 12 fhocal a aimsiú?

Tá súil againn tú a fheiceáil  
go luath!
Tá sé SAOR IN AISCE cuairt a 
thabhairt ar Ard-Mhúsaem na 
hÉireann - Stair an Dúlra. An 
chéad uair eile a bheidh tú ag an 
Músaem, ná déan dearmad lámh 
a chroitheadh ar na gráinneoga ar 
taispeáint i Seomra na hÉireann!

Am dinnéir do na coileáin!
De ghnáth, buaileann croí duine 
fásta atá ag ligean a scíthe idir 60 
agus 100 uair sa nóiméad. Nuair a 
bhíonn an aimsir te, féadann croí 
gráinneoige a bheith ag bualadh 
suas le 147 uair sa nóiméad!

